
1- CONCEPTUALIZACIÓN 

 

 O trastorno por déficit de atención e hiperactividade (TDAH) responde a un patrón 

persistente de conduta de desatención, hiperactividade e impulsividade que comeza na idade 

infantil. Este patróns constitúen a sintomatoloxía nuclear do trastorno e dan lugar a distintos 

subtipos de TDAH: hiperactividade – impulsividade, inatento e combinado, que son manifestacións 

do TDAH en distintas etapas evolutivas. Este último, adoita ser o máis frecuente.  

 

 O TDAH maniféstase nos distintos ámbitos nos que se desenvolve o alumando (familia, 

escola, relacións persoais, actividades de lecer), en forma de dificultades para agardar, para 

concentrarse nunha tarefa, para controlar as súas accións e emocións, para planificar e solucionar 

problemas, etc.) 

 

 Aínda que se levan realizando varios estudos xenéticos sobre este trastorno, actualmente 

descoñécese as causas exactas que o producen, e está aceptado que o TDAH é u trastorno complexo 

onde participan tanto factores ambientais como xenéticos de risco. 

 

De cara ao seu diagnóstico, considérase que o trastorno está presente cando estas condutas 

interfiren de forma significativa no rendemento escolar e tamén nas actividades cotiás. Así mesmo, 

é necesario lembrar que non afecta nin a intelixencia nin ao razoamento e que as persoas afectadas 

gozan, polo xeral, dun pensamento rápido, teñen moita intuición e enxeño; e, ademais, adoitan ser 

entusiastas, creativos e sinceros. 

 

A atención a esta poboación na escola e a súa detección precoz vese reflectida no Decreto 

229/2011, polo que se regula a atención á diversidade do alumnado. 

 

 

2- SITUACIÓN ACTUAL: NECESIDADES ESPECÍFICAS DE APOIO EDUCATIVO 

 

Dende o departamento de orientación infórmase aos titores/as dos alumnos/as con TDAH 

das necesidade que teñen, do protocolo, das súas características e as pautas de actuación que se 

deben seguir. Para iso, informase ao profesorado que lle imparten clase na avaliación inicial, envíase 

un correo electrónico sobre a intervención educativa a seguir e faise un seguimento do alumando. 

3-INTERVENCIÓN EDUCATIVA 

 Dende unha perspectiva inclusiva e comunitaria fanse as seguintes propostas de actuación  

para atender ás necesidades específicas de apoio educativo que presenta o alumnado con TDAH. As 

orientacións que se facilitan deben ser adaptados ás características do alumnado e as características 

da materia. 

 

3.1. Prevención e intervención na organización do centro educativo. 

- Escolarizar ao alumnado con TDAH, desenvolvendo as medidas de atención á diversidade 

adaptadas ás súas necesidades.  

- Sensibilizar ao profesorado coas medidas de atención á diversidade para o alumnado con 

TDAH, incluíndoos nos documentos do centro. 

- Informar e formar ao profesorado, de xeito que coñeza as características do TDAH e as súas 

estratexias para realizar os axustes necesarios e que entenda que este alumno ten un trastornos do 

neurodesenvolvemento e non confundilo con alumnado mal educado pola familia.  

- Establecer canles de coordinación entre todo o profesorado que lle imparte clase ao 

alumnado con TDAH. 

- Sintetizar o intercambio de información nos cambios de curso e de etapa educativa. 

- Garantir a coordinación entre a familia, o profesorado e os servizos de orientación. 

 

 

3.2. Prevención e intervención do profesorado 

 A totalidade do profesorado, partirá dun bo coñecemento da realidade do alumnado e das 

orientacións para o alumnado con TDAH, para deseñar unha intervención educativa orientada á 

promoción das aprendizaxes. 

 

 

3.3. Prevención e intervención dentro da aula 

 Na aula teranse en conta os seguintes aspectos: 

- Tipo de aula. Procurarase que o alumnado con TDAH estee nunha aula con bo clima de 

traballo. 

 

- Reforzo educativo. O alumnado con TDAH considerase alumnado de necesidades de apoio 

educativo, polo tanto este alumnado recibe RE, de diferentes maneiras, sempre adaptadas as 

necesidades educativas e as características de cada un. 

- Localización do alumnado na aula. Considérase que o alumnado con TDAH debe estar 

sentado cerca da mesa do profesorado e o lado de compañeiros/as que lle sirvan de modelo de 

tranquilidade, de orde e de axuda. Debe evitarse a proximidade a portas, fiestras, papeleiras e 

lugares de maior tránsito, así como a estímulos sonoros ou visuais. 

 

- Mesa do alumnado. Enriba da mesa só estarán os materiais que necesite para realizar a 

tarefa, e, ao rematar, deberá recollelos e gardalos, e hase de evitar que acabe xogando con eles e 

convertendo a mesa nun pequeno taller. 

 
- Normas de convivencia consensuadas na aula.  

 

- Adaptar o currículo. Adaptar o currículo ás capacidades, ao estilo de aprendizaxe e ás 

necesidades do alumnado.  

Os tres alumnos que temos no centro con TDAH teñen medidas de carácter ordinario, adaptadas 

ás necesidades de cada un. No centro intentamos ter en conta estas recomendacións: 

 

Con respecto as tarefas ou deberes: 

- Reducir ou fragmentar as actividades. 

- Supervisar os exercicios e asegurarse de que os entendeu ben. 

- Utilizar reforzos e apoios visuais nas instrucións orais. 

- Non sobrecargar de tarefas para a casa. 

 

Con respecto aos exames ou probas escritas: 

- Utilizar diferentes formas e instrumentos de avaliación. 

- Que os exames escritos sexan curtos e con preguntas breves, cerradas, claras e con 

vocabulario sinxelo. 

- Completar os exames escritos de forma oral, cando se observa que están incompletos. 

- Pactar a fórmula máis idónea para realizar os exames. 

- Deixar máis tempo para os exames ou probas escritas, incluso dividilas en dúas sesións, e ser 

flexibles na súa duración. 

- Deixar suficiente espazo entre as preguntas, e supervisar a súa comprensión e execución.  

- Pedir que se revisen os exames e traballos antes de entregalos. 

 

Con respecto ao uso da axenda: 

- A axenda é un instrumento moi útil, imprescindible para o alumnado con TDAH, tanto para servir 

como canle de comunicación coa familia, coma para lle axudar ao alumnado a levar ao día as súas 

tarefas. 

- Estratexias adaptadas as súas necesidades.  

Co este tipo de alumnado debemos utilizar distintas estratexias, adaptadas as distintas 

situacións. Algunhas destas estratexias son: 

  

Estratexias para mellorar a motivación e a autoestima: 

- Fomentar unha relación positiva entre o alumnado e o profesorado. 

- Coñecer a seu estilo de aprendizaxe, as súas capacidades, as súas preferencias e motivacións. 

- Ofrecerlle ao alumnado experiencias de éxito e reforzar calquera pequeno logro na 

aprendizaxe e/ou na conduta 

- Axudarlle a coñecer e manexar as súas emocións. 

  

Estratexias para controlar e mellorar a conduta: o que se pretende conseguir é aumentar 

os comportamentos axeitados e diminuír os comportamentos inadecuados, para iso se pode facer: 

- Utilizar o reforzo positivo en conduta adecuadas ou aproximacións. 

- Evitar as recriminacións verbais. 

- Permitir momentos de descanso, como levantarse, borrar o encerado... 

- Establecer consignas non verbais co alumnado para advertilo do incumprimento dalgunha 

norma.. 

- Anticiparse e prever situacións que poidan presentar problemas. 

- Facer contratos de conducta adaptados á idade do alumnado. 

 

Estratexias para mellorar a reflexividade:  

-  Proporcionarlle estratexias de memorización. 

- Ensinar estratexias diferentes para un mesmo problema. 

- Non presentar actividades con límite de tempo. 

 

- Intervención condutual - cognitiva. Axúdannos a conseguir a autorregulación no alumnado, que 
é un obxectivo principal nestes casos, xa que o déficit de autocontrol é central nestes trastornos. 

 
Autoinstrucións, supón formar ao alumnado para que se fagan afirmacións a si mesmos co 

fin de que se centren e guiar a súa conduta durante a tarefa.  
 

 Técnicas de Traballo Intelectual (T.T.I.), co fin de axudar ao alumnado a organizar o traballo 
que ten que facer e ir adquirindo un hábito de estudo que non ten. 

3.5. Prevención e intervención coa familia 

 A colaboración familia-escola é un dos eixos fundamentais para a intervención con este 

alumnado.  

 

 A familia estará informada sobre a intervención e aos apoios que se lles prestan ao seus 

fillos/as (axudas puntuais, traballo realizado, reforzos aplicados, apoios en situacións non lectivas -

recreos, comedor, transporte, saídas,...), as bolsas e axudas ás que ten dereito, e han de seguir as 

pautas acordadas cos profesionais da educación. 

 

 A familia informará ao equipo docente de todos os aspectos do alumnado con TDAH, o que 

facilitará a súa plena inclusión e a adaptación a este por parte do contorno educativo. Traerá ao 

centro, para poñer no seu expediente académico, os informes médicos que pósea (farmacolóxicos, 

psicolóxicos, pedagóxicos...) 

